
1.-PARTICIPACIÓN VECIÑAL E ATENCIÓN AOS CIDADÁNS 
  
1.-Creación dun Departamento de Participación Veciñal, dotado de persoal e medios 
para dinamizar a información aos cidadáns e aos colectivos sociais. 
2.-Constitución, asociado ao Departamento, dun Centro de Recursos Veciñais e 
promover a formación do movemento asociativo mediante xornadas, intercambio de 
experiencias, acceso a publicacións, etc. 
3.-Creación dun Centro Cívico que acolla as actividades dos distintos colectivos sociais e 
veciñais. 
4.-Creación dun portal veciñal en internet ao servizo dos distintos colectivos sociais. 
5.-Consolidar os Consellos Parroquiais para convertelos en órganos de debate e control 
territorial das decisións municipais, incentivando a súa participación na elaboración dos 
orzamentos municipais e nos planos de obras e actividades. 
6.-Regularizar o funcionamento dos Consellos Sectoriais existentes (Consello Municipal 
de Deportes, Consello Escolar Municipal e Consello Municipal de Sanidade) e constituír 
os Consellos Sectoriais de Igualdade, Muller, Cultura, Mocidade e Medioambiente. 
7.-Mellorar a información aos cidadáns mediante a páxina web municipal sobre o 
funcionamento dos servizos municipais, convocatorias, actividades, actas dos plenos e 
comisións de goberno, etc. 
8.-Aproximar a administración municipal aos veciños, creando Puntos de Atención 
Cidadá nas distintas parroquias. 
9.-Mellorar e ampliar a sinaléctica do termo municipal  -indicativos de rúas, parroquias, 
aldeas e lugares, edificios públicos, paneis de información xeral, etc. 
10.-Desenvolver un plano de renumeración de todas as vivendas para corrixir as 
omisións, duplicidades e incoherencias da actual numeración, de cara a incrementar a 
eficiencia dos distintos servizos (correos, padróns, etc.). 
11.-Elaborar e difundir “cartas de servizos” para o público coñecemento do 
funcionamento dos servizos municipais e dos dereitos que amparan aos cidadáns ante a 
administración local. 
12.-Avanzar na implantación da administración electrónica, ampliando o número de 
procedementos que poidan tramitarse vía internet. 
13.-Facilitar o acceso de todos os colectivos sociais aos locais e recursos humanos e 
materiais do Concello. 
14.-Aplicar no ámbito municipal a Lei de Transparencia aprobada polo Parlamento 

Galego, incidindo na publicidade dos bens e ingresos dos cargos públicos. 
 
   
2.-FACENDA E PERSOAL  
 
2.1. FACENDA 
 
15.-Elaboración de presupostos realistas, que conxuguen as disponibilidades 
económicas do Concello e a atención ás necesidades básicas da poboación. Garantir en 
todo momento o equilibrio entre ingresos e gastos e os resultados presupostarios 
positivos. 
16.-Control rigoroso e transparente na execución orzamentaria, atendendo única e 
exclusivamente ao interés municipal na adxudicación de contratos de obras, servizos e 
subministros. 
17.-Racionalización e centralización das compras e contratacións, establecendo 
sistemas de homologación e previsión para a adquisición de bens, recursos e servizos e 
reforzando os sistemas de inspección e intervención. 
18.-Primar os investivementos con financiamento compartido con outros niveis da 
Administración. 
19.-Redacción dun Plano de Saneamento económico realista que permita nos próximos 
catro anos eliminar o remanente de tesourería negativo. 
20.-Realizar unha revisión a fondo das débedas contabilizadas para proceder á 
cancelación das obrigas prescritas. 
21.-Elaborar un plano de pagos da débeda xudicial, ao obxecto de nos próximos dous 
anos cancelar toda a débeda municipal derivada de sentenzas. 
22.-Reforzar os departamentos de Tesourería e Recadación, ampliando os seus 
recursos humanos e materiais. 
23.-Revisión paulatina das taxas e prezos públicos con vistas a cubriren os servicios 
prestados, garantindo en todo caso o acceso aos mesmos dos sectores máis 
desfavorecidos. 
 
 
2.2. PERSOAL 
 
24.-Establecer normas para a selección do persoal e a provisión dos postos que 
garantan a rigorosidade e a transparencia dos procesos, a igualdade de oportunidades 
no acceso á contratación e, en definitiva, a máxima adecuación dos/as empregados/as 
municipais aos perfís que se requiran.  
25.-Reducir o papel dos representantes políticos nas mesas de contratación 
substituíndoos por persoal técnico. 
26.-Manter a política de contratación de persoal temporal en base a listas e baremos 
públicos, coa información debida ao Comité de Persoal do Concello. 
27.-Materializar as Ofertas de Emprego Público anuais de cara a rematar coa 
precariedade laboral. 

28.-Garantir unhas condicións laborais e salariais dignas para os traballadores/as 
contratados nos Planos de Promoción de Emprego compartidos con outras 
administracións.  
29.-Implementar medidas que permitan a promoción interna e a mellora das condicións 
laborais dos traballadores municipais. 
30.-Rematar a Catalogación e Valoración de Postos de Traballo iniciada no anterior 
mandato. 
31.-Negociar un novo Convenio Colectivo do Persoal Laboral e un novo Acordo Marco do 
Persoal Funcionario que conxugue a mellora das condicións laborais do persoal 
municipal coa mellora dos servizos e prestacións do Concello. 
32.-Desenvolver un plano de formación continua para a actualización e reciclaxe dos 
traballadores municipais. 
33.-Garantir o respecto escrupuloso aos dereitos sindicais dos traballadores municipais 
e os acordos a que se chegue de forma libremente pactada cos representantes dos 
traballadores. 
34.-Constitución da comisión paritaria Goberno Municipal-Comité de Persoal como 
instrumento para a resolución de conflictos e a interpretación e supervisión da 
execución dos acordos laborais. 
 
 
3. PROMOCIÓN ECONÓMICA 
 
35.-Reforzar a Concellería de Promoción Económica, incrementando os seus 
orzamentos e posibilidades de intervención na dinamización económica do Concello. 
36.-Posta en marcha do Plano Estratéxico de Desenvolvemento municipal elaborado no 
pasado mandato, tomándoo como guía das actuacións do Concello en materia de 
promoción económica. 
37.-Potenciación do Padroado “Beiramar” reforzando o seu papel na formación 
profesional e ampliando as súas actividades de asesoramento e formación empresarial. 
38.-Continuar os Planos Experimentais de Emprego iniciados no anterior mandato, 
implicando na súa execución aos axentes sociais e empresariais. 
39.-Creación dun Viveiro de Empresas asociado ao Padroado Beiramar e como 
continuación das actividades ocupacionais, que promova a formación de novas 
empresas, especialmente nas modalidades de autoemprego e xestión cooperativa.  
40.-Aproveitamento exhaustivo dos programas do Fondo Social Europeo e da Xunta de 
Galicia dirixidos á creación de novas iniciativas empresariais e ao autoemprego. 
41.-Dotar a Moaña de solo industrial e empresarial, mediante a aplicación do Plan Xeral 
de Ordenación Municipal e co apoio económico das Administracións públicas. 
42.-Xestionar a ampliación e mellora dos servizos enerxéticos e de comunicacións, para 
conseguir o reforzamento do subministro eléctrico en todo o Concello e a chegada das 
redes de gas e comunicación por cabo a todas as parroquias de Moaña.  
43.-Creación dun Padroado Municipal de Turismo como órgano coordenador de todas as 
iniciativas de promoción do turismo, ocupación do ocio e posta en valor dos recursos 
patrimoniais e ambientais do noso Concello. 

44.-Promover a implantación dunha Área Comercial Aberta na Praia-Seara. 
 
 
4. URBANISMO. 
 
4.1. URBANISMO  
 
45.-Ampliar os medios humanos e técnicos do Departamento de Urbanismo, dotándoo  
dun arquitecto de plantilla e mellorando o asesoramento xurídico externo, para 
adecualo ás necesidades de desenvolvemento do novo Plan Xeral e con vistas a crear a 
medio prazo unha Xerencia de urbanismo. 
46.-Reforzar a función inspectora e o respecto á normativa urbanística. 
47.-Actualización do Inventario de Bens Municipais, especialmente dos espazos públicos 
e rede viaria de competencia municipal. 
48.-Xestionar a aprobación definitva por parte da Xunta de Galicia do Plan Xeral de 
Ordenación Municipal. 
49.-Desenvolver de forma inmediata tras a aprobación do Plan Xeral de Ordenación 
Municipal, por iniciativa municipal e polo sistema de expropiación, a Unidade de 
Actuación de Sixalde, de cara a conseguir os terreos para o novo Centro de Saúde, solo 
residencial para a construción de 50 vivendas de promoción pública e 3.000 metros de 
zona verde na ribeira do Río da Fraga. 
50.-Priorizar o desenvolvemento inmediato dos Plans Especiais previstos polo PXOM en 
solo urbano non consolidado, de cara a mellorar a trama urbana do Concello e 
conseguir solo público e dotacional, tomando a iniciativa cando os axentes privados 
incumpran as súas obrigas de redacción do planeamento de desenvolvemento. 
51.-Esixir a aprobación por parte da Autoridade Portuaria de Vigo e de Portos de Galicia 
dos Planos de Usos e Plans Especiais que ordenen os espazos das súas competencias. 
52.-Impulsar diante da Dirección General de Costas o expediente para a desafectación e 
cesión ao Concello dos tramos de dominio público marítimo-terreste incluídos na trama 
urbana municipal e de imposible recuperación como parte do sistema litoral: paseo da 
Seara, terreos do antigo cuartel e recintos escolares da Seara e Reibón. 
53.-Xestionar diante da Dirección General de Costas o rescate das concesións en 
dominio público marítimo-terrestre da rúa Ramón Cabanillas e na costa de Meira. 
54.-Continuar cos proxectos de reforma e urbanización do casco urbano, desenvolvendo 
nos próximos tres anos un proxecto de reforma integral do barrio do Real, renovando as 
rúas e creando espazos públicos. 
 
4.2. VIVENDA E SOLO INDUSTRIAL 
 
55.- Promover nos próximos catro anos a construción, de acordo cos Consellería de 
Vivenda e Solo, de 200 vivendas de promoción pública e protección autonómica. 
56.-Priorizar o destino dos aproveitamentos lucrativos municipais á ampliación do 
patrimonio municipal do solo e á promoción de vivenda protexida. 
57.-Crear un parque municipal de vivenda de aluguer, destinado especialmente á 

mocidade. 
58.-Fixar normas que faciliten o uso dos espazos públicos e a accesibilidade ás vivendas 
colectivas a persoas discapacitadas. 
59.-Elaborar e aprobar unha ordenanza de fachadas e de conservación da edificación. 
60.-Promover a rehabilitación do patrimonio construído, en especial do vivenda do 
núcleo urbano en zonas con evidente deterioro como O Real ou A Miranda. 
61.-Fomentar, mediante xestión de proxectos, asesoramento técnico e incentivos fiscais 
a rehabilitación de vivendas de tipoloxía tradicional e a construcción de vivenda nova 
acorde coas formas e materiais propios da nosa área xeográfica. 
62.-Impulsar o desenvolvemento do solo industrial e empresarial previsto no PXOM. 
63.-Favorecer a reubicación das industrias e actividades molestas, nocivas ou 
potencialmente perigosas situadas na costa, nos núcleos urbanos e espazos de especial 
interés ambiental. 
 
4.3. INFRAESTRUTURAS, COMUNICACIÓNS E TRANSPORTES 
 
64.-Xestionar diante da Xunta a construción do vial de Meira-Quintela como variante da 
PO-551 e como eixe vertebrador da rede local do agregado urbano Moaña-Meira, 
permitindo a desconxestión e humanización da rúa Ramón Cabanillas. 
65.-Xestionar diante da CPTOPT a reurbanización da rúa Daniel Castelao e a cesión ao 
Concello do tramo da PO-313 entre o Con e a Porta do Cego e da rúa Ramón Cabanillas 
entre o Portal do Almacén e a Praza do Concello. 
66.-Executar o novo acceso ao barrio da Guía e zona industrial do Cocho, e unha rotonda 
de enlace coa PO-551. 
67.-Executar o novo vial de acceso ao Porto de Meira previsto no PXOM, ata o enlace coa 
PO-551 e acceso á vía rápida. 
68.-Reclamar da Xunta de Galicia a mellora da rede de estradas autonómicas, en 
especial no referido á seguridade vial. 
69.-Elaborar un Plano Xeral Viario a executar nos próximos anos que mellore a 
mobilidade na rede local de estradas, prevendo a ampliación de viais, instalación de 
sentidos únicos de circulación, dotación de áreas de aparcamento,etc. 
70.- Xestionar convenios coa Deputación Provincial para a mellora e urbanización dos 
viais provinciais (Porta do Cego-Coiro, As Barxas-Berducedo, San Benito-Liñares). 
71.-Promoción dun servizo de transporte público discrecional para facilitar o acceso 
desde determinadas parroquias aos centros comerciais e de servizos. 
72.-Reclamar e apoiar medidas que desde a iniciativa privada e a Xunta de Galicia se 
poñan en marcha para a promoción do transporte marítimo de ría, impulsando a 
mellora das súas prestacións e seguridade, o incremento de frecuencias, a ampliación 
dos puntos de acceso e a coordenación co transporte por estrada. 
73.-Apoiar a creación dun Consorcio Metropolitano de Transportes que integre as liñas 
de Moaña e o Morrazo, así como o transporte marítimo de ría, e permita a coordenación, 
racionalización e funcionamento con criterios de servizo público do transporte colectivo. 
 
5. MEDIO AMBIENTE 

158.-Fomentar as medidas necesarias para achegar as mulleres ás novas tecnoloxías e 
crear lugares de acceso público a internet de forma gratuíta. 
159.- Crear dun Servizo de Axuda Familiar (“canguros”) destinado á atención non 
continuada das persoas con fillos, anciáns, discapacitados e enfermos ao cargo, para 
permitir a súa participación en actividades de formación, sociais ou de ocio.  
160.-Construción da primeira gardería municipal de Moaña, a instalar na Casa Pazó 
(Quintela). 
161.-Programar e xestionar a construción dunha segunda gardería municipal para 
atender as parroquias de Domaio e Meira. 
162.-Posta en marcha e potenciación da Ludoteca Municipal recén construída, como un 
punto de atención á infancia que permita ás mulleres gañar autonomía e posibilidades 
de ocio e tempo libre. 
163.-Incrementar as accións para combater a violencia de xénero e os maos tratos no 
medio familiar, garantindo información e apoio legal ás mulleres obxecto de abandono, 
maos tratos ou discriminación laboral. 
164.-Fomentar en colaboración coas ANPAs e centros escolares as actividades 
extraescolares de “bos tratos” e “corresponsabilidade doméstica”. 
165.-Potenciar os mecanismos de apoio efectivo ás mulleres vítimas de violencia con 
asistencia integral: sicolóxica, xurídica e laboral. Programaranse para iso cursos de 
formación para profesionais dos servizos sociais e policía local, incluíndo un protocolo 
de actuación que permita a intervención áxil e correcta a estas mulleres. 
166.-Xestionar a nivel comarcal a construcción Morrazo dunha Casa de Acollida para 
mulleres maltratadas. 
167.-Xestionar a nivel comarcal a creación dun Centro de Planificación e Asistencia ás 
Mulleres. 
 
7.7. SANIDADE  
 
168.-Defensa da sanidade pública como dereito básico e universal da poboación; 
reclamar a mellora das súas instalacións e medios técnicos e humanos.  
169.-Reclamar o aumento e optimización dos recursos económicos dedicados ao 
servizos sanitarios para conseguir a mellora nas súas prestacións e a redución das 
listas de espera. 
170.-Regularizar o funcionamento do Consello Municipal de Saúde como órgano de 
participación social na planificación sanitaria. 
171.-Pór a disposición do SERGAS os terreos necesarios para a construción dun Centro 
de Saúde en Moaña a ubicar nos terreos municipais de Sixalde e xestionar a súa 
execución. 
172.-Reclamar a ampliación dos servizos sanitarios que se prestan na localidade, 
incluíndo no novo Centro de Saúde os servizos de radioloxía, fisioterapia e 
rehabilitación, xinecoloxía, odontoloxía, etc. 
173.-En tanto non se constrúe o novo Centro de Saúde, reclamar do SERGAS a mellora 
da Casa do Mar, dotándoa de ascensor e ampliando os espazos de uso sanitario. 
174.-Seguir reclamando a ampliación do horario do servicio de pediatría ás tardes. 

175.-Seguir reclamando que todo o proceso de control e seguimento da anticoagulación 
oral (SINTROM) se realice no centro de atención primaria de Moaña. 
176.-Promoción de Programas de Saúde Comunitario e potenciación do uso da novas 
tecnoloxías coa implantación dos servicios de telemedicina no centro de atención 
primaria. 
177.-Solicitar a posta en funcionamento do servizo HADO (Hospitalización a Domicilio) 
para achegar a atención hositalaria ao propio domicilio do usuario cando o tratamento 
que precisa non requira o ingreso nun centro clínico. 
 
8. ENSINO 
 
178.-Apoiar o ensino público e promover a escolarización na rede pública como garantía 
para todos os cidadáns do dereito á educación, de igualdade de oportunidades, 
formación laica e democrática e transmisión dos sinais de identidade que nos definen 
como país. 
179.-Xestionar diante da Consellería de Educación a ampliación e racionalización da 
oferta de formación profesional regulada, adaptándoa ás necesidades da demanda 
laboral de Moaña e a comarca. 
180.-Aportar os terreos necesarios para a ampliación do I.E.S. A Paralaia, esixindo da 
Consellería de Educación a mellora das súas instalacións e a ampliación da súa oferta 
formativa. 
181.-Manter e incrementar o apoio aos comedores escolares xestionados polas ANPAs, 
mediante a aplicación de axudas e a aportación de persoal, en tanto non se integren no 
sistema de comedores escolares xestionado pola Consellería de Educación. 
182.-Incrementar o apoio ás actividades extraescolares, mediante axudas económicas e 
aportación de monitores, promovendo a racionalización de ofertas e a extensión a todos 
os alumnos/as. 
183.-Reclamar da Xunta de Galicia a ampliación do servizo de transporte escolar 
gratuíto ao alumnado de ensino secundario non obrigatorio. 
184.-Xestionar  diante das empresas concesionarias a mellora dos servicios de 
transporte escolar, con especial atención ao transporte universitario. Promover dentro 
dun Plano de Transporte da Área Metropolitana a creación dun bono integrado (bus-
transporte de ría) especialmente destinado aos estudiantes de secundaria, formación 
profesional e universitarios. 
185.-Incrementar os fondos destinados a mantemento e conservación dos centros 
educativos, esixindo da Xunta de Galicia a través dos acordos asinados coa FEGAMP na 
Mesa para a aplicación do Pacto Local, a total asunción das obrigas de atención aos 
centros de educación infantil e primaria. 
186.-Creación dunha brigada específica dedicada ao mantemento dos centros de ensino. 
187.-Incrementar a colaboración entre os Servizos Sociais do Concello e os servizos de 
orientación dos centros de ensino de cara a prever e resolver os problemas de 
integración educativa. 
188.-Promover a coordenación entre os servizos de promoción de emprego municipais e 
os órganos educativos de cara a facilitar a realización de prácticas na Administración 

Local, programas de Garantía Social e participación nos Planos Experimentais de 
Emprego. 
189.-Organizar e desenvolver campañas de divulgación e valoración do ensino público 
no noso Concello, dando a coñecer as súas instalacións, medios, prestacións 
educativas, resultados académicos, etc. 
190.-Incrementar a coordenación entre os distintos departamentos municipais 
(mocidade, cultura, deportes, servizos sociais) e as comunidades educativas na 
organización de actividades culturais, de animación á lectura, de ocupación do tempo 
libre, etc. 
191.- Establecer convenios cos Centros públicos para un mellor aproveitamento das 
instalacións escolares e municipais ao servicio de toda a comunidade. 
 
9. CULTURA 
   
192.- Constitución do Consello Municipal de Cultura, coa participación das asociacións 
culturais, técnicos e creadores, para que sirva como órgano de debate, coordenación e 
orientación da actividade cultrual a nivel municipal. 
193.-Construción no prazo de dous anos do Centro Socio-cultural de Meira-Auditorio 
Municipal. 
194.- Remate das obras de acondicionamento do  Centro Cultural Rosalía de Castro de 
Domaio. 
195.-Execución dunha segunda fase das obras de reforma do Centro Cultural Daniel 
Castelao, para a súa rehabilitación interior e acondiciomaento do seu contorno. 
196.-Dotar de locais propios o Centro Cultural do Real. 
197.-Dotar os barrios de Sabaceda, A Xalde e Os Piñeiros dun Centro Socio-cultural 
acorde coas súas necesidades. 
198.-Sinatura dun convenio coa Xunta de Montes de Moaña para a utilización como 
Centro Socio-Cultural do local comunal. 
199.-Impulsar a creación dunha rede museística municipal fundada nos seguintes 
elementos: 

-Museo etnográfico ao aire libre sobre a cultura da muíño e da auga, a ubicar no 
roteiro do río da Fraga. 
 -Aula da Natureza do Río da Fraga e Enseada de Moaña, a ubicar no comezo do 
roteiro do río da Fraga. 
-Museo etnográfico e da cultura tradicional e Centro de Estudos da Cultura 
Tradicional. 
-Museo da carpintería de ribeira. 

200.-Dotar dun local estable a Escola Municipal de Música, nas instalacións 
complementarias do Auditorio Municipal, ampliar o seu cadro de profesorado e 
estabilizar as súas actividades. 
201.-Dotar a Biblioteca Municipal dunha nova sede no centro urbano, preferentemente 
no Pazo do Real. 
202.-Creación de puntos de lectura en Berducedo, Meira e San Martiño. 
203.-Ampliar os fondos das axencias de lectura e puntos de lectura existentes, 

mellorando a súa coordenación coa Biblioteca Central. 
204.-Mellorar a coordenación entre a rede bibliotecaria municipal e a rede de 
bibliotecas escolares. 
205.-Consolidar e reforzar os medios e obxectivos da Semana de Animación á Lectura. 
206.-Promover o estudo e difusión da música e a danza tradicional, incrementando o 
apoio e colaboración coas Asociacións Folclórico-Culturais do municipio para facilitar 
información sobre subvencións públicas, favorecer programas de intercambios con 
outros países,  diversificar as súas actividades e promover entre os máis novos a música 
e o folclore tradicionais. 
207.-Creación dunha Escola Municipal de Teatro e Artes Escénicas. 
208.-Fomentar o teatro afeccionado, promovendo a programación dunha Mostra estable 
de teatro amador. 
209.-Protección e posta en valor do patrimonio etnográfico e arqueolóxico: creación do 
Roteiro Arqueolóxico dos Montes de Meira, promover o estudo e valoración do Castro de 
Montealegre, potenciar a conservación e rehabilitación dos conxuntos do Igrexario de 
Tirán e San Martiño de Moaña. 
210.-Consolidar as actividades de recuperación, posta en valor e difusión da cultura 
marítima e as embarcacións tradicionais. 
211.-Potenciar o entroido como manifestación lúdico-cultural propia do noso Concello 
renovando os seus contidos e organización, así como o apoio ás comparsas como 
elemento básico da celebración. 
212.-Mellora e ampliación do Arquivo da Memoria Histórica de Moaña, dotándoo de 
instalacións propias atendendo á súa conservación, accesibilidade e difusión. 
213.-Apoio ás novas formas de expresión cultural: vídeo, cómic, deseño virtual, música 
alternativa, etc. 
214.-Creación dun boletín informativo da programación cultural municipal, en formato 
clásico e dixital. 
215.-Promover unha Rede de Concellos Irmáns para impulsar o intercambio cultural, a 
amizade e a cooperación. 
216.-Creación a nivel comarcal dunha Radio e Televisión Local do Morrazo, xestionada a 
través da Mancomunidade de Concellos. 
 
10.- NORMALIZACIÓN LINGÜÍSTICA 
 
217.-Creación dun Departamento específico de Normalización Lingüística, dependente 
directamente da Alcaldía e con capacidade de aplicación de programas transversais nas 
diversas áreas municipais de cara á plena galeguización da comunicación interna e 
externa do Concello. 
218.-Elaboración dun Plano Municipal de Normalización Lingüística co obxectivo de 
impulsar o uso do galego nas actuacións administrativas do Concello e na vida social 
(rotulacións, festas, carteis, publicacións veciñais, etc.). 
219.-Incorporar aos procedementos de selección e formación de persoal medidas que 
garantan o coñecemento e uso da lingua galega por parte dos traballadores ao servizo 
do Concello. 



 15

220.-Programar actuacións de reciclaxe e actualización das habilidades lingüísticas 
entre o persoal municipal para garantir un maior e mellor uso do galego na 
administración. 
221.-Establecer condicións contractuais que obriguen ás empresas que traballan ao 
servizo do Concello de Moaña ao uso do idioma galego nas relacións coa Administración 
local e cos usuarios dos servizos. 
222.-Dinamizar o uso da lingua en todos os sectores cidadáns, con especial atención á 
poboación infantil e xuvenil, mediante a promoción de actividades que permitan o seu 
contacto lúdico coa lingua. 
223.-Afianzar os contactos de irmandade coas entidades locais da área lingüística 
galego-portuguesa como modelo e reforzamento da nosa identidade lingüística. 
224.-Incrementar o apoio ao uso cultural e artístico da lingua galega, así como a súa 
incorporación ás novas formas de creación e difusión do coñecemento e da información. 
225.-Facilitar a integración social das persoas emigrantes e inmigrantes retornadas, 
mediante a aplicación de programas de aproximación á lingua e cultura galegas. 
226.-Desenvolver o proxecto “Toponimia de Moaña” de recuperación do nomenclátor e 
da microtoponimia histórica do concello.  
227.-Unha vez rematado o proxecto “Toponimia de Moaña”, emprender un programa de 
recuperación e implantación do nomenclátor tradicional en parroquias, lugares, rueiros, 
barrios, espazos públicos e lugares de interés. 
 
 
10. DEPORTES 
 
228.-Dinamización do Consello Municipal de Deportes como órgano de coordenación e 
xestión da política deportiva local. 
229.-Dotar o Departamento de Deportes de persoal propio e estable para a xestión e 
monitorización da actividade deportiva do Concello. 
230.-Promover as Escolas Deportivas Municipais, mediante convenios cos clubes das 
distintas especialidades. 
231.-Incrementar o apoio ás actividades deportivas extraescolares, poñendo ao servizo 
das ANPAs colaboración económica, monitorización e coordenación cos clubes para a 
organización das mesmas. 
232.-Multiplicar por catro nos vindeiros catro anos as cantidades destinadas a 
subvencións a clubes deportivos. 
233.-Aplicar na distribución das subvencións criterios de publicidade, transparencia e 
equidade, tendo en conta a implicación dos clubes no impulso ao deporte de base, a 
eliminación das desigualdades de xénero no acceso á actividade deportiva e a 
promoción e uso do idioma galego. 
234.-Promover a divesificación da práctica deportiva, atendendo en especial aos 
deportes menos estendidos. 
235.-Fomento dos deportes náuticos, mediante convenios de colaboración coas 
entidades deportivas existentes, garantindo o acceso a toda a poboación. 
236.-Impulsar a práctica do deporte de mantemento entre a poboación adulta e en 



 16

especial ás persoas maiores e con discapacidades, procurando aos interesados 
instalacións e asesoramento. 
237.-Promover os xogos populares, contribuíndo á formación de monitores, creación de 
clubes e sostemento de competicións estables. 
238.-Construción do novo Campo de Fútbol Municipal e Área Recreativa do Casal como 
centro de ocio e práctica deportiva de todos os moañeses. 
239.-Rematar as obras da Piscina Municipal e garantir a súa utilización por todos os 
veciños e veciñas de Moaña. 
240.-Xestionar a construción dunha pista de adestramento para a práctica do atletismo 
e dun circuito de adestramento controlado para a práctica do cross e o deporte non 
federado, integrada no proxecto de recuperación do litoral da Xunqueira. 
241.-Acondicionamento dos campos de fútbol-7, dotándoos de superficie de herba 
artificial. 
242.-Ampliar os usos e prestacións do Complexo Deportivo do Beque, diversificando as 
súas posibilidades de práctica deportiva e popularizando a súa utilización. 
243.-Desenvolver, conxuntamente coas autoridades educativas, un plano para a 
habilitación de pistas cubertas nos colexios de Abelendo, Quintela, Tirán e A Guía, 
regulando mediante convenios o seu uso extraescolar. 
244.-Emprender un Plano de Acondicionamento dos pavillóns polideportivos municipais 
para adecualos ás necesidades e esixencias actuais. 
 
11. MOCIDADE 
 
245.-Constitución do Consello da Mocidade de Moaña. 
246.-Fomentar o funcionamento da Casa da Mocidade Moaña como centro de 
actividades e punto de encontro para todos os mozos e mozas do noso Concello. 
247.-Incentivar a participación dos mozos e mozas na xestión dos programas de 
actividades da Casa ata alcanzar a autoxestión da mesma. 
248.-Crear un Local de Ensaio integrado na Rede Galega de Locais de Ensaio impulsada 
pola Dirección Xeral de Xuventude. 
249.-Impulsar o asociacionismo entre os mozos e mozas, promovendo a actividade 
coordenada das persoas con afeccións afíns (música, imaxe, informática, cómic, xogos 
de rol, actividades de ocio, etc.). 
250.-Valorizar o carné de socio/a da Casa da Mocidade de Moaña de maneira que facilite 
o acceso a servizos municipais, actividades organizadas polo Concello, etc.. 
251.-Incremetar o alcance da Oficina de Información Xuvenil, ata conseguir chegar ao 
100% dos mozos e mozas con información sobre axudas públicas, bolsas de estudos, 
emprego, recursos, intercambios, contactos, etc.. 
252.-Crear un Boletín de Información Xuvenil en formato electrónico que vehiculice as 
actividades e participación dos mozos e mozas. 
253.-Promover e facilitar a creación dunha infraestrutura de internet sen fíos libre, para 
o uso público e gratuíto. 
254.-Consolidar unha programación estable de actividades dirixida e protagonizada 
polos máis novos (“Moaña Sonora”, sesións de grafitti, mostras artísticas, campionatos 

deportivos, campamentos, xornadas de ocio, etc.). 
255.-Promover convenios de colaboración e axuda ás iniciativas impulsadas por 
colectivos de xente nova. 
256.-Dotación de bolsas de axuda a artistas, deportistas ou profesionais novos para o 
perfeccionamento dos seus talentos, intercambio de experiencias, proxectos de 
creación, competicións, etc. 
257.-Promover un programa de intercambio cos mozos e mozas doutros países, 
mediante as axudas públicas da Xunta de Galicia ou da Unión Europea. 
258.-Asinar convenios coa Universidade de Vigo para a organización de actividades 
dirixidas á xente nova. 
259.-Promover convenios de colaboración coa Universidade e outros centro educativos 
para a realización de prácticas na Administración local. 
260.-Incrementar o alcance dos programas de axuda ao emprego, promovendo a 
formación e información ocupacional e os planos experimentais de emprego a través do 
Padroado Beiramar. 
261.-Fomentar o autoemprego entre os mozos e mozas mediante a constitución de 
I.L.E.s ou outros modelos de empresa de economía social. 
262.-Impulsar a coordenación entre o Padroado Beiramar e os gabinetes de orientación 
dos centros educativos para o establecementos de estratexias ocupacionais. 
263.-Facilitar o acceso á vivenda dos máis novos, mediante unha política de vivenda 
social e vivenda protexida especialmente dirixida á mocidade. 
264.-Colaboración, divulgación e promoción das iniciativas da rede “Quérote” (Centro de 
Asesoramento Afectivo-sexual para a Mocidade), impulsada pola Dirección Xeral de 
Xuventude e Solidariedade. 
265.-Impulsar a creación dunha rede de voluntariado xuvenil. 
 
 


